ᐱᓕᕆᐊᒃᓴᖅ: ᐊᐅᓚᑦᑎᓂᖅ ᓯᓚ ᐊᑦᑕᕐᓇᕈᓐᓇᕐᓂᖓᓄᑦ ᐃᓅᓂᐊᕐᓗᓂ ᐃᓕᖅᑯᓯᕆᔭᕐᒧᑦ ᑕᓪᓗᕈᑎ, ᓄᓇᕗᒻᒥᑦ

ᑎᑎᕋᖅᑐᖓ ᐃᓕᔅᓯᓐᓄᑦ ᐃᑲᔪᖅᓱᖅᑕᐅᔪᒪᓪᓗᖓ. ᐃᓄᐃᑦ ᓄᓇᖓᑦ ᐊᓯᔾᔨᖅᐸᓪᓕᐊᖏᓐᓇᐅᔭᖅᑐᖅ ᓄᓇᒃᑯᑦ, ᐃᒪᒃᑯᑦ, ᐊᒻᒪ ᓯᑯᒃᑯᑦ. ᐅᑭᐅᑦ ᐊᓂᒍᓵᖅᑐᓂ, ᑭᓯᐊᓂ, ᖃᔅᓯᐅᓂᖏᑦ ᓯᓚᒧᑦ−ᐊᐅᓚᑕᐅᔪᑦ ᐊᓯᔾᔨᖅᐸᓪᓕᐊᔪᑦ ᐱᕚᓪᓕᖅᐸᓪᓕᐊᖏᓐᓇᖅᐳᑦ ᐱᔾᔪᑕᐅᓪᓗᓂ ᓱᒃᑲᓂᖓ. ᐃᓱᒫᓘᑕᐅᖃᑕᐅᖕᒥᔪᖅ ᑕᒪᓐᓇ ᐅᓗᕆᐊᓇᕈᑕᐅᖏᓐᓇᖅᐳᖅ ᓯᕗᓂᒃᓴᒥᓪᓗ ᐊᑦᑕᕐᓇᕈᑕᐅᓕᕈᓐᓇᖅᖢᓂ ᐃᑦᑕᕐᓂᓴᖃᕐᕕᖕᓄᑦ−ᐱᒻᒪᕆᐅᖕᒥᔪᑦ ᐃᑦᑕᕐᓂᓴᖃᕐᕕᐅᓲᑦ−ᓯᒡᔭᖅᐸᓯᖕᒥ ᓄᓇᐅᑉ ᐃᑭᐊᖓᓂ, ᐊᒻᒪ ᓄᓇᐅᑉ ᐃᑭᐊᖓᓂ ᖁᐊᖑᐃᓐᓇᐅᔭᖅᑐᖅ ᐊᐅᒃᐸᓪᓕᐊᓪᓗᓂ. ᑐᒃᓯᕋᐅᑕᐅᓯᒪᔪᖅ ᐱᓕᕆᐊᖅ ᑲᒪᒋᔭᐅᓂᐊᖅᐳᖅ ᐊᐅᓚᑦᑎᔾᔪᑎᓄᑦ ᒫᓐᓇ ᓱᕋᒃᑎᖅᑕᓄᑦ ᐊᒻᒪ ᖃᐅᔨᓴᖅᑕᐅᔪᓄᑦ ᒫᓐᓇ ᓯᕗᓂᒃᓴᒥᓗ ᓯᓚᒧᑦ ᐊᑦᑕᕐᓇᖅᓯᑐᐃᓐᓇᕆᐊᓕᖕᓄᑦ ᐊᑕᐅᓯᕐᒥ ᐃᓂᒥ: ᑕᓪᓗᕈᑎᒥ ᐃᑦᑕᕐᓂᓴᖃᕐᕕᒃ (QdHh-2) (QdHh-41) ᐃᓂᖃᖅᖢᓂ ᑕᓪᓗᕈᑎᒥ ᐃᓗᕕᐊᓗᒃᑕᓕᒃ, ᓄᓇᕗᒻᒥ. 

ᐱᓕᕆᐊᖅ ᑐᕌᒐᖃᖅᐳᖅ ᓄᓇᓕᖕᓂ−ᑐᕌᖓᔪᓂᑦ ᐱᓕᕆᔾᔪᓯᕐᓂᑦ ᓯᕗᓪᓕᐅᑎᓗᒋᑦ ᐅᖃᐅᓯᐅᓂᐊᖅᑐᑦ ᐊᒻᒪ ᑐᓴᐅᒪᖃᑎᒌᒍᑕᐅᓗᑎᒃ ᐸᕐᓇᐃᓕᕌᖓᑕ, ᐃᓱᒫᓘᑎᓂᑦ ᓴᖅᑭᑦᑎᕙᒃᖢᑎᒃ ᐊᒻᒪ ᖃᐅᔨᓴᕈᒪᔭᖏᑦ ᓴᖅᑭᑉᐸᓪᓕᐊᑎᓪᓗᒋᑦ. ᖃᐅᔨᓵᕆᔭᕗᑦ ᑐᕌᒐᖃᖅᑐᖅ ᓵᖓᔭᖃᓐᓂᒻᒥᒃ ᐊᖏᒡᓕᕙᓪᓕᐊᔪᒥᒃ ᓄᖑᓴᐃᕙᓪᓕᐊᔪᒥᒃ ᓄᓇᒥᒃ ᐊᒃᑐᐃᕙᓪᓕᐊᔪᖅ ᐃᑦᑕᓐᓂᑦᑐᑦ ᓯᕗᓕᕕᓂᖏᑕ ᐃᓄᐃᑦ ᐃᑦᑕᕐᓂᓴᑐᖃᕆᔭᖏᑕ ᓴᓇᐅᒪᔭᖏᓐᓂᒃ ᓴᓇᕙᓪᓕᐊᔪᒪᓪᓗᑕᓗ ᓄᓇᓕᒻᒧᑦ−ᑐᙵᔪᒥᒃ ᐊᑐᒐᒃᓴᓕᐊᒥᒃ ᐸᕐᓇᐅᑎᒥᒃ ᑲᒪᒋᔭᖃᓐᓂᒻᒧᑦ ᐃᑦᑕᓐᓂᓴᖃᖅᑐᓂᒃ ᐳᓚᕋᑎᓪᓗ ᐅᐸᒍᓐᓇᓐᓂᖏᓄᑦ ᑕᐃᒪᐃᑦᑐᓄᑦ. ᐸᕐᓇᒃᑕᕗᑦ ᐃᓚᖃᖅᑐᑦ ᓄᓇᒥᒃ ᐃᓚᙵᖅᓯᕙᓪᓕᐊᓂᖅ ᖃᐅᖅᐸᓪᓕᐊᓇᓱᓪᓗᒋᑦ ᓯᖁᒥᒐᓚᒃᓯᒪᔪᑦ ᐃᑦᑕᓐᓂᑦᑐᑦ ᓴᓇᐅᒪᔭᐅᓂᑯᕕᓃᑦ ᐊᑐᕈᒪᒋᓪᓗᑕᓗ ᖃᖓᑕᑎᑕᐅᓲᒥᒃ ᐊᔾᔨᓕᐅᕆᔾᔪᑎᒥᒃ ᕿᒥᕐᕈᓇᓪᓗᒍ ᓄᓇᐅᑉ ᖁᐋᖑᐃᓐᓇᓲᖅ ᐃᑭᐊᖓ ᐊᔾᔨᓕᐅᖅᐸᓪᓕᐊᓗᒍᓗ ᓯᕗᓂᑦᑎᒍᑦ ᓄᓇᖏᓄᑦ ᐅᓗᕆᐋᓇᐅᑎᕙᓪᓕᐊᓂᐊᖅᕋᓱᒋᔭᕗᑦ. ᐊᑕᐅᓯᖅ ᐊᑑᑎᓛᖅ ᓯᕗᓕᐅᕆᔭᓂᒃ ᓇᓗᓇᐃᖅᓯᓂᖅ ᐊᑐᖅᑕᐅᔪᒃᓴᓂᒃ ᓯᕗᓂᑦᑎᒍᑦ ᐱᓱᒡᕕᒃᓴᑦ ᐊᖅᑯᑎᒃᓴᖏᓐᓂᒃ ᓄᓇᖓᓅᖓᔪᒥᒃ ᐊᑕᐅᓯᑐᐊᒃᑯᑦ ᐱᓱᒃᑕᓕᓪᓗᑎᒃ ᐳᓛᕆᐊᖅᑐᑦ ᓱᕐᕋᓗᐊᖁᓇᒍ ᓄᓇᖓ ᐊᒻᒪ ᓱᒃᑲᓂᖅᓴᐅᓕᖁᓪᓗᒋᑦ ᓄᓇᖓᓄᑦ ᐳᓛᕆᐊᖅᑐᑦ, ᓄᓇᖓᓂᓪᓗ ᓂᕐᔪᑏᑦ ᕿᓚᒻᒥᐅᓇᖅᓴᒃᑯ ᐸᒡᕕᓵᕆᔭᐅᕙᓪᓗᑎᒃ.
ᐃᑦᑕᕐᓂᓴᓕᕆᓕᖅᐸᑕ ᓇᒡᕚᖅᓯᐅᓛᖅᑐᑦ ᐃᓄᐃᑦ ᐃᒡᓗᖃᕐᕕᕕᓂᖓᓂᒃ ᓱᕋᒃᐸᓪᓕᐊᔪᒥᑦ ᓯᒡᔭᖅ ᓄᖑᑉᐸᓪᓕᐊᓂᖓᓄᑦ. ᐊᑐᕐᓂᐊᕐᒥᔪᒍᑦ ᖃᖓᑦᑕᖅᑎᒐᒃᓴᓂᑦ ᐊᔾᔨᓕᐅᕈᑎᓂᑦ ᓄᓇᙳᐊᓕᐅᕐᓗᑕ ᐃᓂᖓᓐᓂᑦ ᐃᒃᐱᒋᓗᒍᓗ ᓄᓇᐅᑉ ᐃᑭᐊᖓᓃᑦᑐᖅ, ᐃᑲᔪᕐᓗᒋᑦ ᖃᐅᔨᓴᐃᓐᓇᕐᓗᒋᑦ ᓯᕗᓂᒃᓴᒥ ᐊᑦᑕᕐᓇᕈᑎᑦ ᐃᓂᖓᓄᑦ. ᐱᖁᑎᑐᖃᕕᓃᑦ ᑐᖅᑯᖅᑕᐅᓯᒪᓂᐊᖅᑐᑦ ᐋᑐᕚᒥ ᑲᓇᑕᒥ ᑕᑯᔭᒐᖃᕐᕕᖕᒥ ᓄᓇᒥᙶᖅᑐᓂᑦ, ᑭᓯᐊᓂ ᐃᑦᑕᕐᓂᓴᖃᕐᕕᒃ ᐱᐊᓂᒃᑕᐅᒃᐸᑦ ᐃᖃᓗᖕᓂ, ᑕᐃᑲᓂᓗ ᐃᓂᖃᓛᖅᑐᑦ.

ᖃᐅᔨᓴᖅᑎᕗᑦ ᐃᓚᖃᓐᓂᐊᖅᑐᑦ ᐊᕐᕕᓂᓕᓐᓂᒃ ᐊᑕᐅᓯᒻᒥᓪᓗ (7) ᖃᐅᔨᓴᖃᑕᐅᔪᓂᒃ. ᐃᖅᑲᓇᐃᔭᖅᑎᒥᒃ ᓄᓇᓕᐊᓂᒃ ᐱᔪᒪᔪᒍᑦ ᐃᒃᐱᐊᔾᔪᒻᒥ, ᐃᓚᖃᓪᓗᑎᒃ ᐆᒪᔪᓄᑦ ᓇᐅᑦᑎᖅᓱᖅᑎᒥᒃ, ᑕᖕᒫᕝᕕᑦᑎᓐᓂᒃ ᐊᖓᔪᖅᑲᐅᑎᙳᐊᒥᒃ, ᐊᒻᒪᓗ ᖃᐅᔨᓴᖅᑎᑦ ᐃᑲᔪᖅᑎᒃᓴᖓᓂᒃ, ᐃᓚᖃᓐᓂᐊᖅᖢᑎᒃ ᑎᓴᒪᓂᒃ ᓯᓚᑦᑐᖅᓴᕐᕕᒡᔪᐊᒥᑦ ᖃᐅᔨᓴᖅᑎᐅᔪᓂᒃ ᖃᓪᓗᓈᑦ ᓄᓈᓂᒃ (ᐱᖃᓯᐅᑎᔪᖓ). ᓯᕗᓕᐊᕆᔭᕗᑦ ᓄᓇᓕᒻᒥ ᑲᑐᔾᔨᖃᑎᖃᑦᑎᐊᓐᓂᖅ, ᐃᓚᖃᓪᓗᒍ ᒪᒃᑯᒃᑐᓂᒃ ᐃᑦᑕᓐᓂᓴᓕᕆᓂᒻᒧᑦ ᐃᓕᓐᓂᐊᕈᑎᒃᓴᒧᑦ ᐅᓪᓗᒥᒃ ᐅᐸᒍᑎᔭᒃᓴᐅᓂᐊᖅᑐᖅ ᐃᒃᐱᐊᔾᔪᒻᒥ ᒪᒃᑯᒃᑐᓄᑦ ᖃᐅᔨᓴᕆᐊᖅᑐᓚᐅᖏᓐᓂᑦᑎᓐᓂ, ᐊᒻᒪᓗ ᐃᑦᑕᓐᓂᓴᕋᔭᑦ ᑕᑯᓇᒐᒃᓴᓂᒃ ᐊᒻᒪᓗ ᓄᓇᓕᒻᒧᑦ ᐅᓂᒃᑳᕆᔭᖃᓐᓂᒻᒥᒃ ᖃᐅᔨᓵᕆᓚᐅᖅᑕᑦᑎᓐᓄᑦ ᐅᑎᖅᓯᒪᓕᕈᑦᑕ. 


